
ЌОНУНИ ЉУМЊУРИИ ТОЉИКИСТОН

Дар бораи танзими давлатии истењсолу муомилоти спирти этилї ва машрубот

(Ахбори Маљлиси Олии Љумњурии Тољикистон  соли 1997, № 10, мод.147; с. 1998 №10, мод.74; с.  2002 № 4, ќ-1, мод.179, 188; соли 2007, №6, мод. 434; мод. 437)

Ин Ќонун муносибатњои њуќуќиро дар соњаи истењсолу муомилоти спирти этилї ва машрубот танзим мекунад.

БОБИ I. ЌОИДАЊОИ УМУМЇ

Моддаи 1. Мафњуми асосии танзими давлатии истењсолу муомилоти спирти этилї ва машрубот

Тањти мафњуми танзими давлатии истењсолу муомилоти спирти этилї ва машрубот низоми истењсол ва муомилоти спирти этилї ва машруботи бо ќонунгузорї муќарраргардида ва дар асоси он санадњои меъёрию њуќуќии ќабулшуда фањмида мешавад.

Спирти этилї ошомї, араќ, ликёр, хелњои коняк (бренди), кальвадос, майи ангуру меваљот ва дигар озуќаи дорои спирти этилї, ки аз ашёи хоми хўрокворї истењсол шуда, беш аз якуним фоизи миќдори воњиди машруботро дорад, аз љумлаи машрубот аст.

Тахти муомилоти спирти этилї ва машрубот содироту воридот, молрасонї, хариду фурўши яклухту чаканаи он (ба истиснои савдои чаканаи спирти этилї) фањмида мешавад.

Моддаи 2. Ќонунњо дар бораи танзими давлатии истењсолу муомилоти спирти этилї ва машрубот

Ќонунњо дар бораи танзими давлатии истењсолу муомилоти спирти этилї ва машрубот аз њамин Ќонун ва санадњои дигари меъёрию њуќуќии тибќи он ќабулшавандаи Љумњурии Тољикистон иборатанд.

Амали ин Ќонун ба мањсулоти зерин дахл намекунад:

машруботе, ки шањрванд (шахси воќеї) на барои фурўш истењсол кардааст;

спирти этилї, ки шахси юридикї ё ашхоси юридикї дар асоси шартнома аз њар хели ашёи хом истењсол кардаанд ва онро танњо дар љараёни технологї ваќти тайёр кардани мањсулоти ѓайримашруботї истифода мебаранд.

Моддаи 3. Ваколатњои маќомоти давлатї дар соњаи истењсолу муомилоти спирти этилї ва машрубот

Ваколатњои маќомоти давлатї дар соњаи истењсолу муомилоти спирти этилї ва машрубот аз инњо иборатанд:

танзими нархи спирти этилї ва машрубот;

ташкили назорати давлатї ба истењсол ва муомилоти спирти этилї ва машрубот;

тањияи тартиби муќаррар намудани сањмияи (квотаи) содироту воридот ва хариди спирти этилї ва машрубот;

муќаррар намудани маблаѓи акцизи спирти этилї ва машрубот;

муќаррар кардани меъёри ќоидањо, стандартњои давлатї ва шартњои техникї дар соњаи истењсол ва муомилоти спирти этилї ва машрубот;

ташкилу бањисобгирї ва њисоботдињии давлатї дар соњаи истењсол ва муомилоти спирти этилї ва машрубот; (ќљт 13.06.07, №278)

муайян кардани сањмияи (квотаи) њаљми спирти этилие, ки барои ќонеъ гардонидани талаботи Љумњурии Тољикистон зарур аст;

татбиќи маљмўи тадбирњое, ки њуќуќи истеъмолгарон ва истењсолкунандагони моли ватаниро дар соњаи истењсол ва муомилоти спири этилї ва машрубот њифз мекунанд.

Масъалањои дигари танзими давлатии истењсол ва муомилоти спирти этилї ва машрубот, ки дар ихтиёри Љумњурии Тољикистон мебошанд ва бо ин Ќонун танзим гардонида нашудаанд.

БОБИ II. ТАНЗИМИ ДАВЛАТИИ ИСТЕЊСОЛ ВА МУОМИЛОТИ СПИРТИ ЭТИЛЇ

Моддаи 4. Тартиби танзими давлатии истењсол ва муомилоти спирти этилї

Танзими давлатии истењсол ва муомилоти спирти этилї инњоро пешбинї менамояд:

Лицензия кардани фаъолияти оид ба истењсол ва муомилоти спирти этилї;

муќаррар кардани сањмияи (квотаи) њаљми содироту воридот ва хариди спирти этилї;

манъ кардани фурўши чаканаи спирти этилї;

танзими нархи фурўши спирти этилие, ки аз ашёи хоми озуќа ва ѓайриозуќавї истењсол карда шудааст;

муќаррар намудани стандартњои давлатї, шартњои техникї, меъёру ќоидањо дар соњаи истењсол ва муомилоти спирти этилї;

амалї гардонидани назорати давлатии сифати спирти этилї.

Тартиби танзими давлатии истењсол ва муомилоти спирти этилиро Њукумати Љумњурии Тољикистон мутобиќи њамин Ќонун муќаррар менамояд.

Моддаи 5. Иљозатномадињї ба фаъолият дар соњаи истењсол ва муомилоти спирти этилї , машрубот ва мањсулоти спиртї

Фаъолият дар соњаи истењсол ва муомилоти спирти этилї, машрубот ва мањсулоти спиртї дар ќаламрави Љумњурии Тољикистон дар асоси иљозатнома ба амал бароварда мешавад.

Иљозатнома дар соњаи истењсол ва муомилоти спирти этилї, машрубот ва мањсулоти спиртї бо тартиби муќаррарнамудаи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» дода мешавад. (ЌЉТ 21.05.98 №578;ЌЉТ 03.05.02 №8; ЌЉТ аз 13.06.07, №278)

БОБИ III. ЌОИДАЊОИ АСОСИИ ИСТЕЊСОЛ ВА МУОМИЛОТИ МАШРУБОТ

Моддаи 6. Тартиби танзими давлатии истењсол ва муомилоти машрубот

Танзими давлатии истењсол ва муомилоти машрубот ин корњоро пешбинї менамояд:

лицензия кардани фаъолияти оид ба истењсол ва муомилоти машрубот;

сертификатсияи машрубот ва таљњизоти истењсоли он;

муќаррар намудани акцизи њамаи хелњои машрубот;

назорати риояи њуќуќи истемолкунандагони машрубот;

муќаррар намудани стандартњои давлатї, шартњои техникї, меъёр ва ќоидањо дар соњаи истењсол ва муомилоти машрубот.

Тартиби танзими давлатии истењсол ва муомилоти машруботро Њукумати Љумњурии Тољикистон мутобиќи њамин Ќонун муќаррар мекунад.

Моддаи 7. Шароит барои истењсол ва муомилоти машрубот

Истењсол ва муомилоти машруботро ашхоси юридикие ба амал мебароранд, ки барои фаъолияти мазкур дар сурати мављуд будани лицензияњои дахлдор шароите доранд, ки ба меъёру ќоидањои санитарию гигиенї мувофиќат мекунад.

Барои истењсоли машрубот бояд спирти этилие истифода шавад, ки танњо аз ашёи хоми озуќа њосил шудааст.

Машруботе, ки дар њудуди Љумњурии Тољикистон дар шабакаи савдои чакана фурўхта мешавад, аз љумла машруботи хориљї бояд оиди сертификатсия, коди истењсолкунанда, аломати мувофиќат, номгўи стандартњои давлатї, ки машрубот бояд ба талаботи њатмии онњо мувофиќ бошад, оиди њаљми зарф, таркиб, оиди моддањои барои саломатї зиёновари таркиби он нисбати талабњои њатмии стандартњо ва оиди ѓайри ќобили истењсол маълумот дошта бошад.

Моддаи 8.  хориљ карда шуд. (ЌЉТ аз 13.06.07, №278)
Моддаи 9. Акцизи машрубот

Акцизи машрубот бо тартибу шартњои пешбининамудаи ќонунњои Љумњурии Тољикистон ситонида мешавад.

Маблаѓи акциз ба воњиди миќдори спирти этилии таркиби машрубот њисоб карда мешавад.

Акцизи машруботи воридотї њангоми ба ќаламрави гумрукии Љумњурии Тољикистон ворид кардани он ситонида мешавад.

Маблаѓи акцизи машруботи воридотии ба њисоби даромади буљети Љумњурии Тољикистон рўёнидашуда на камтар аз маблаѓи акцизи машруботи истењсоли ватанї муќаррар карда мешавад. Бо маќсади пурра ситонидани маблаѓи акциз ва пешгирии пинњонї овардану фурўхтани молњои мавриди акциз тартиби тамѓазании тамоми машрубот бо тамѓањои маблаѓи акцизи муќаррар карда мешавад.

Намунаи тамѓањои маблаѓи акциз, тартиб ва њаљми пардохти онњоро Њукумати Љумњурии Тољикистон муќаррар менамояд.

Моддаи 10. Сифати машруботи воридотї

Сифати машруботи воридотї аз сифати пешбининамудаи стандартњои давлатї ва шартњои техникии њамин намуд машруботи ватанї набояд паст бошад.

Моддаи 11. Декларатция кардани њаљми машрубот

Ташкилотњое, ки машрубот истењсол мекунанд ва онро ба муомилот мебароранд, вазифадоранд дар бораи њаљми машруботи истењсолшуда, содиру воридшаванда ва фурўхтаю истифоданашуда, аз љумла дар бораи машруботе, ки дар натиљаи коркарди партовњои истењсолии он ба даст омадааст, ба маќомоти дахлдори давлатї то якуми январи соли оянда декларатсия пешнињод кунанд.

Тартиби пешнињоди декларатсияро Њукумати Љумњурии Тољикистон муќаррар менамояд.

Моддаи 12. Шартњо ва тартиби фурўши мањсулот

Фурўши машруботи ватанї ва воридотиро ташкилотњо ба таври яклухт ва чакана, соњибкори инфиродї ба таври чакана дар сурати доштани лицензия амалї мегардонанд.

Ташкилотњо ва соњибкорони инфиродї машруботро танњо дар љойњои муайянкардаи маќомоти њокимияти иљроияи мањаллї (њукуматњо) фурўхта метавонанд.

Дар айни замон фурўши яклухт ва чаканаи машрубот:

дар муассисањои бачагона, таълимї, динї ва табобатию профилактикї ва њудудњои њамшафати онњо;

бо миќдори спирти этилии зиёда аз 20 фоиз дар ташкилотњои номуносиби мањалњои серодам ва серхавф (вокзалу фурудгоњњо, объектњои таъиноти њарбї) ва њудудњои њамшафати онњо, њамчунин аз даст, дўкончањо ва автомашинањо, павильону хаймањои таљњизонидашудаи савдо ва дигар биноњои барои фурўши ин мањсулот номувофиќ, дар ташкилотњои илмї ва истењсолї ва њудудњои њамшафати онњо;

ба ашхоси то синни 18 - сола;

бе сертификати мувофиќат ва тамѓаи маблаѓи акцизї манъ аст. 

Шартњо ё мањдудиятњои дигари фурўши чаканаи машруботро дар њудуди муайян маќомоти њокимияти иљроия дар мањалњо (њукуматњо) махсус бо маќсади њифзи сињати ањолї, таъмини амнияти љомеа ва риояи меъёрњои ахлоќии рафтор муќаррар карда метавонанд.

БОБИ IV. НАЗОРАТИ РИОЯИ ИН ЌОНУН ВА ЉАВОБГАРЇ БАРОИ ВАЙРОН КАРДАНИ ОН

Моддаи 13. Назорати давлатии риояи ин Ќонун

Ба истењсолу муомилоти спирти этилї ва машрубот маќомоти махсуси босалоњияти давлатї назорати давлатї мекунанд. 

Системаи маќомоти назорати давлатии истењсолу муомилоти спирти этилї ва машрубот ва вазифањои онњоро Њукумати Љумњурии Тољикистон муќаррар менамояд.

Назорати давлатии истењсол ва муомилоти спирти этилї ва машрубот назорати додани лицензияро барои истењсол ва муомилоти спирти этилї ва машрубот, сертификатсияи таљњизоти истењсоли спирти этилї ва машрубот, назорати риояи стандартњои муќарраршудаи машрубот ва ашёи хомро барои истењсоли он, назорати сифат ва њаљми истењсоли этилї ва машрубот ва инчунин назорат ба воридоту содирот ва хариди спирт ва машруботро дар бар мегирад. 

Маќомоте, ки бо масъалањои танзим ва назорати давлатии истењсол, муомилот, воридот ва хариди спирти этилї ва машрубот, додани лицензия, муайян кардани сањмия (квота), декларатсия кардан сару кор доранд, метавонанд як ќисми пули пардохтњо ва бољро бо тартиби муќарраркардаи Њукумати Љумњурии Тољикистон барои эњтиёљоти худ харљ намоянд.

Назорати давлатии фаъолияти субъектњои хољагидор новобаста аз шакли моликият ва тобеъияти идоравии онњо бо роњи гузаронидани санљиши риояи ќонунгузорї дар бораи танзими давлатии истењсолу муомилоти спирти этилї ва машрубот мутобиќи Ќонуни Љумњурии Тољикистон «Дар бораи санљиши фаъолияти субъектњои хољагидор дар Љумњурии Тољикистон» анљом дода мешавад. (ЌЉТ 13.06.07, №281)

Моддаи 14. Манъи истењсол ва муомилоти спирти этилї ва машрубот

Дар соњаи истењсол ва муомилоти спирти этилї ва машрубот ин корњо манъ аст:

барои истењсол кардани машрубот истифода кардани спирти этилие, ки аз ашёи хоми ѓайриозуќавї истењсол шудааст;

фурўши чаканаи спирти этилї;

фурўхтани спирти этилї ба ташкилотњое, ки барои харидани он сањмия (квота) надоранд, ё худ зиёда аз сањмияи (квотаи) мазкур фурўхтани он;

 истењсол ва муомилоти машрубот бе лицензияњои дахлдор;

фурўши машрубот бе сертификатњои мувофиќат ё бе тамѓањои бољи акцизї;

фурўши машруботи иллатноке, ки дар таркибашон омехтањои зиёди зарарнок доранд;

фиристодани машрубот дар зарфњое, ки ба талаботи њуљљати меъёрию техникї мувофиќат намекунанд;

реклама кардани машруботи ба талабњои њамин Ќонун мувофиќа накунанда;

тањриф ва (ё) дар мўњлати муќарраргардида пешнињод накардани декларатсия дар бораи истењсол ва муомилоти машрубот.

Мансабдорони ташкилотњое, ки спирти этилї ва машруботро бе риояи талабњои ин Ќонун истењсол мекунанд ва ба муомилот мебароранд, тибќи ќонунњои амалкунандаи Љумњурии Тољикистон ба љавобгарї кашида мешаванд.

        Президенти 

Љумњурии Тољикистон    

                                                                 Э. РАЊМОНОВ

ш. Душанбе 15 май соли 1997

№ 451

Оиди тартиби мавриди амал ќарор додани Ќонуни Љумњурии Тољикистон

 «Дар бораи танзими давлатии истењсолу муомилоти спирти этилї ва машрубот»

(Ахбори Маљлиси Олии Љумњурии Тољикистон  соли 1997, № 10, мод.148)

Маљлиси Олии Љумњурии Тољикистон ќарор мекунад:
1. Ќонуни Љумњурии Тољикистон «Дар бораи танзими давлатии истењсолу муомилоти спирти этилї ва машрубот» аз рўзи расман шуданаш мавриди амал ќарор дода шавад.

2. Њукумати Љумњурии Тољикистон дар мўњлати се моњ оиди амалї кардан ва ба Ќонуни мазкур мувофиќ намудани ќонунгузории Љумњурии Тољикистон чорањо бинад.

